
ABSTRAK 

Kajian yang bertajuk ''Penggunaan Kit Pembelajaran Flexi Polygon Starter 

Pack" dalam memperkenalkan konsep asas Poligon ini adalah sebuah kajian 

kuantitatif yang meninjau sejauh mana penggunaan kit ini dapat membantu dalam 

mengajar konsep asas poligon kepada para pelajar. Kajian ini dikendalikan di SMK 

Kota Marudu II, Sahagian Kota Marudu, Sabah di mana seramai 60 orang responden 

telah mengambil bahagian di dalam kajian ini. 60 orang responden tersebut telah 

dibahagikan kepada kumpulan kawalan dan kumpulan rawatan yang setiap satunya 

terdiri daripada 30 orang responden yang dipilih di kalangan pelajar - pelajar 

sederhana 7ingkatan 1. Antara instrumen kajian yang digunakan di dalam kajian ini 

adalah seperti Ujian Pra ( 40 soalan ), Ujian Pos ( 40 soalan ) dan borang soal selidik 

( 10 soalan ). Kedua - dua kumpulan kawalan dan rawatan telah mengambil Ujian 

Pra dan Pos sebelum dan selepas menjalani sesi pengajaran dan pembelajaran tanpa 

kit pembelajaran iaitu secara konvensional ( kumpulan kawalan ) dan dengan kit 

pembelajaran ( kumpulan rawatan ). Namun borang selidik hanya diuji pada 

kumpulan rawatan sahaja keran mereka telah didedahkan dengan kit ini. SeciJra 

keseluruhannya dapatan kajian menyatakan bahawa terdapat perbezaan yang 

signilikan min skor pencapaian ujian pos di antara kumpulan rawatan dan kumpulan 

kawalan selepas menggunakan kit pembelajaran ''Fleksi Polygon Starter Pack" pada 

aras keertian 0.05. Kesimpulannya, ''Penggunaan Kit Pembelajaran Flexi Polygon 

Starter Pack" dalam memperkenalkan konsep asas Poligon di dalam sesi pengajaran 

dan pembelajaran tajuk Poligon 7ingkatan 1 adalah sesuai dan berkesan kerana ia 

dapat memperkenalkan konsep asas kepada para pelajar dengan jayanya. 

ABSTRACT 

USING "FLEKSI POLYGON STARTER PACK" IN INTRODUGNG THE BASIC 
CONCEPT OF POL YGON 

The study titled liThe usage of Flexi Polygon Starter Pack kit in introducing the basic 

concept of polygon is a quantitative study which investigates how far this kit would 

assist in teaching the basic concept of polygon. This study was conducted in SMK 

Kota Marudu II, Sahagian Kota Marudu, Sabah with 60 respondens chosen tram 

moderate Form 1 students. These 60 respondens were divided equally into control 

group and experimental group. Among the study instruments that has been used in 

this study are Pre Test ( 40 questions ), Post Test ( 40 questions) and Survey Forms 

( 10 questions ). Both the control and experimental group took the pre test and post 

test before and after the teaching and leaming session without and with the 

leaming kit. The survey forms were given to the control group because they were 

the only one exposed to the leaming kit Overall the study shows there is a 

significant difference in min score in post test between the control group and 

experimental group after using the leaming the ''FIeksi Polygon Starter Pack" 

leaming kit at the significant level of 0.05. As a conclusion the use of ''FIeksi Polygon 

Starter Pack" leaming kit in introducing the basic concept in the leaming and 

teaching of the chapter of Polygon for form 1 students is conventional and effective. 

BABl 

PENGENALAN 

1.1 Pendahuluan 

Tahun 2007 genap 50 tahun Malaysia mencapai kemerdekaannya. Dalam usia 5 dekad 

ini Malaysia telah mencatat pelbagai kejayaan di dalam banyak bidang. Jika dahulu 

Malaysia dikenali sebagai sebuah negara pertanian tetapi kini negara beriklim 

khatulistiwa ini sudah mempunyai wajah baru sebagai sebuah negara perindusbian. 

Tidak cukup dengan gelaran itu Malaysia mengorak selangkah lagi di dalam bidang sains 

dan teknologi untuk mencuba nasib di dalam bidang aeroangkasa pula. Tidak siapa 

menjangka negara yang pemah mengalami kemelesetan ekonomi pada 1997 ini mampu 

bangkit dengan begitu cepat dari kemelut itu dan melabur hampir RM105 juta di dalam 

program aeroangkasanya ( Zulkifli Jalil, 2007 ). 

Dunia terpaku seketika apabila melihat angkasawan pertama negara Dr. Sheikh 

Muszaphar Shukor Sheikh Mustapha mengibarkan Jalur Gemilang di dalam Stesen 

Angkasa Antarabangsa ( ISS ). Kejayaan manis ini menyebabkan kebanyakan negara di 

dunia ini akur dengan kemampuan Malaysia di dalam bidang sains dan teknologi dan 

terbaru di dalam bidang aeroangkasanya. Malaysia perlu terus berusaha untuk 

mengekalkan reputasinya sebagai sebuah negara yang berteknologi tinggi. Bagi 

mengekalkan nama tersebut Malaysia perlu menitikberatkan bidang pendidikannya agar 

ia dapat melahirkan lebih ramai anak-anak Malaysia yang berdaya saing di pelbagai 

bidang. Oleh itu, bidang pendidikan khususnya yang melibatkan teknik pengajaran dan 

1 UMS 
UNIVERSITI MALAYSIA SABAH 



pembelajaran (P&P) harus bergerak selari dengan kemajuan dan perkembangan dunia 

yang semakin mencabar ini. 

Salah satu matlamat pendidikan masa kini adalah pendemokrasian pendidikan di 

mana para pelajar berpeluang untuk belajar mengikut kemampuan dan minat mereka. 

Menurut Richardson dan Suinn (2001), minat mempengaruhi pencapaian akademik dan 

proses pembelajaran pelajar-pelajar di sekolah. Sehubungan dengan itu, P&P hari ini 

perlu lebih kreatif dan inovatif dalam konteks meneroka serta mengeksploitasi maklumat 

yang sedia ada dalam usaha memupuk minat belajar matematik di kalangan pelajar. 

Pendidikan Matematik KBSM, antara lain memberi tumpuan kepada empat 

matlamat pembelajaran iaitu setiap pelajar mampu membina skema pemikiran yang 

canggih (kognitif), menggunakan skema pemikiran untuk mencapai kesejahteraan diri, 

masyarakat, dan negara (tahap penggunaan), mampu membuat refleksi terhadap 

kebolehannya untuk membina skema pemikiran yang mantap dan cekap dalam 

menggunakan skema tersebut secara produktif (tahap metakognitif), serta 

mengembangkan kesedaran jiwa (tahap rohani) dan sebagainya (Nik Aziz Nik Pa, 1996). 

Dalam pada itu, ramai aktivis-aktivis dalam bidang Sains dan Matematik 

mempercayai bahawa ilmu pengetahuan Matematik hanya dapat dibina melalui 

penyertaan yang aktif, refleksi, pengabstrakan, intuisi intelek dan penghayatan. Dengan 

itu, perancangan serta pelaksanaan aktiviti pembelajaran perlu mengambil kira aspek-

aspek seperti baik pada tahap kognitif, penggunaan dan metakognitif (Perisi, 1975; 

National Research Council, 2000). 

Sejajar dengan matlamat tersebut penggunaan bahan pengajaran yang 

terancang dan sesuai dengan kehendak kurikulum sangat penting mencorakkan sesuatu 

pembelajaran. Pemilihan isi, pengetahuan, kemahiran dan aktiviti pembelajaran boleh 

dirancang dan dirangka dengan berkesan menggunakan bahan-bahan yang relevan. 

Penggunaan bahan manipulatif yang sesuai dapat membantu para pelajar membina 

skema ilmu Matematik dengan lebih mudah. Namun begitu, guru hendaklah arif tentang 

teknik pemilihan dan penggunaan bahan manipulatif. Misalnya, bahan-bahan berstruktur 

adalah sesuai bagi pengembangan konsep Matematik, manakala bahan--bahan sekitaran 

juga memainkan peranan dalam menunjukkan cara-cara menggunakan konsep 

Matematik yang dipelajari (Olguin, 1995; Saul & Reardon, 1996). 

Secara ringkasnya, guru harus mengelakkan pandangan formal bahawa 

matematik adalah suatu bidang ilmu yang abstrak, statik dan berkaitan manipulasi 

simbol mengikut peraturan atau rumus tertentu sahaja. Mereka harus meneroka kaeclah 

pengajaran yang baru supaya pelajar dapat memperoleh cara-cara yang boleh 

menggalakkan proses membina pengetahuan matematik di dalam minda pelajar. 

1.2 Latar Belakang dan Tujuan Kajlan 

Pelbagai penyelidikan di dalam bidang matematik telah dibuat untuk membentuk dan 

menyusun semula strategi pembelajaran yang lebih berkesan dalam proses P&P. 

Pembelajaran konvensional yang menekankan penghafalan rumus matematik dalam 

proses menyelesaikan masalah telah ketinggalan zaman dan ia tidak dapat membentuk 

insan yang kritis dan kreatif dalam dunia yang maju ini. Kini pendidikan eksperimental 

mula dipraktikkan secara meluasnya di dalam proses pengajaran dan pembelajaran mata 

pelajaran matematik bagi meningkatkan penglibatan aktif pelajar dalam pembelajaran. 

Kriteria mata pelajaran Matematik yang begitu 'abstrak' kandungannya menyebabkan 

ramai pelajar menghadapi masalah dalam mempelajarinya. Walaupun begitu, 

keabstrakan ini bukanlah suatu penghalang dalam mempelajari atau menghayati 

keindahan matematik. 

Manakala bagi merealisasikan idea ini serta menyediakan suatu jalan 

penyelesaian yang praktikaI dalam membolehkan pemahaman Matematik, maka kaedah 

'manipulatif' diperkenalkan (Borne & Hartshorn, 1990). Selain itu, kepenggunaan 

manipulatif telah memperlihatkan perkembangan yang menggalakkan dalam bidang 

pengajaran Matematik. Selaras dengan perkembangan aspek ini dalam sistem 

pendidikan secara amnya dan Matematik secara khususnya, telah menghasilkan bentuk 

pengajaran dan pembelajaran yang lebih efektif (Muhamad Hassan Abdul Rahman, 

2000). Sehubungan itu, pelbagai peralatan manipulatif digunakan dalam menyampaikan 

idea dan konsep Matematik secara visual. 

Heddens (1986) telah melaksanakan pelbagai bentuk kajian keberkesanan 

manipulatif dan mengklasifikasikan manipulatif sebagai sesuatu medium pemudah cara 

yang berguna kepada pelbagai tahap pelajar dalam menyampaikan konsep Matematik 

daripada asas konkrit ke tahap pengamatan abstrak (Borne & Hartshorn, 1990). Meneliti 

kepada revolusi pendidikan Matematik yang dialami lebih beberapa dekad, ia nyata telah 

menekankan kepada aspek kreativiti dan inovasi dalam sistem pelaksanaan kurikulum 

negara kita. Dalam pada itu, idea progresif dan dinamik dalam pengurusan pendidikan 

Matematik diberi perhatian yang serius supaya dapat melaksanakan intipati Matematik 

mengikut k1asifikasi yang digariskan oleh pihak-pihak yang bertanggungjawab (Suydam 

& Higgins, 1977). 

Tujuan menjalankan kajian ini adalah untuk memperkenalkan konsep asas 

poligon di kalangan pelajar-pelajar tingkatan 1 menerusi kit pembelajaran ''Rexi Polygon 

Starter Pack ( FPSP }". Model kit ini direka mengikut Sukatan Pelajaran Matematik 

lingkatan Satu 2006 (KBSM). Mengikutnya, pelajar hanya perlu mengetahui tiga konsep 

sahaja. Iaitu 

: Recognize ( mengenali) 

: Naming ( menamakan) 

: Sketching (melakar) 

Ciri-ciri Recognize dan Naming dapat dipenuhi apabila pel ajar merujuk bentuk dan nama 

setiap sesuatu paligon. Ciri Sketching dapat dipenuhi semasa pelajar melakar bentuk 

yang mereka peroleh apabila mengikut arahan dalam mewujudkan sesuatu bentuk 

poligon sekata. Model kit ini berguna untuk mengenali bentuk paligon sehingga bersisi 

lapan sahaja. Pengenalan ini membantu pelajar untuk mereka paligon yang mempunyai 

bilangan sisi lebih daripada lapan sisi. 

Oleh itu, dalam kajian ini, penyelidik akan membangunkan kit pembelajaran 

''Rexi Polygon Starter Pack ( FPSP)" untuk memperkenalkan konsep asas Poligon 

kepada para pelajar Tingkatan 1. 

1.3 Penyataan Masalah 

Kejatuhan peratusan pel ajar mendapat keputusan yang cemerlang dalam mata pelajaran 

matematik amat merisaukan guru-guru matematik. Justeru itu, masalah sebenar yang 

menghalang mendapat pencapaian baik dalam matematik ialah kurangnya tahap 

